
GOUVÈNÈ CUOMO EKRI PREZIDAN AK DIREKTÈ EGZEKITIF MTA THOMAS F. PRENDERGAST  

 

Gouvènè Andrew M. Cuomo jodi a te voye lèt annapre a bay Prezidan ak Direktè Egzekitif MTA a,Thomas 

Prendergast: 

 

Thomas F. Prendergast. 

Prezidan ak Direktè Egzekitif 

Metropolitan Transportation Authority 

347 Madison Avenue 

New York, NY 10017 

6 desanm 2013 

 

 

 

Chè Prezidan Prendergast, 

 

Pandan ankèt National Transportation Safety Board sou derayman lotre jou Metro-North la ap kontinye, gen 

rapò ki di aklè aksyon Enjenyè William Rockefeller yo te premye kòz aksidan trajik sa. Vitès tren Mesye 

Rockefeller te kontwole a, te plis pase 50mph pi wo maksimòm ki otorize a nan moman derayman an. 

 

Plizyè ajans onivo eta ak nasyonal ap egzamine pou kounye a konpòtman Mesye Rockefeller. Mwen 

sèten MTA ap pran sanksyon disiplinè ki nesesè yo tou. 

 

Kidonk pou kounye a, nou dwe pwofite moman sa pou n pran yon pòz epi chèche ki nouvo mezi MTA ka 

aplike pou fè Metro-North Railroad ak Long Island Rail Road vinn sistèm ki gen plis sekirite nan monn 

lan. Vwayajè New York merite sa. 

 

Tou dabò, jan nou te diskite sa, MTA dwe akselere enstalasyon kòmann vitès otomatik pou anplasman 

vwa frajil atravè rezo Metro-North ak Long Island Rail Road yo, san bliye zòn kote genyen yon chanjman 

vitès enpòtan. Nou tout dakò se yon mezi ki apwopriye.  



 

Haitian Creole 

Sistèm Kòmann Entegral Tren (PTC) ofri solisyon jeneral pi konplè pou anpeche kolizyon sou ray ak 

kondisyon vitès ki ka mennen nan derayman. Enstale PTC sou Metro-North ak LIRR pral difisil, men 

solisyon sa dwe akselere pou li ka anplas pou vwayajè New York san pèdi tan. 

 

Epitou, m ap mande w pou pale ak tout anpwaye ak espè ki konsènen yo pou idantifye ki aksyon ki ka fèt 

anvan PTC a enstale, epi pou ekri rekòmandasyon kap pèmèt nou abòde danje nou dekouvri nan 

derayman dimanch lan kounye a ak nan yon tan pi lwen. 

 

Tanpri konsidere epi evalye sa ki annapre yo nan yon mannyè espesyal: 

• Pratike verifikasyon sekirite regilye pou ranfòse abitid sekirite kay anpwaye MTA, menm jan ak 

verifikasyon sekirite san pèdi tan mwen te mande nou fè semèn sa. 

• Patisipe nan Federal Railroad Administration’s Confidential Close Call Reporting System, ki bay 

yon fason pou anpwaye premye nivo bay avètisman san yo pa bay non yo sou danje sekirite 

posib san yo pa pè reprezay. 

• Jwenn solisyon teknik pou ranfòse kontwol vitès, konfòmite ak règ fonksyonman, vijilans 

enjenyè ak tout lòt mezi ki ka amelyore sekirite pou vwayajè New York. 

 

 

M espere resevwa rekòmandasyon w yo tan yon tan ki pa twò lwen. 

 

Ak tout senserite m, 

 

Gouvènè Andrew M. Cuomo 

